
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1.
	Հայաստանի Հանրապետության էկոնոմիկայի նախարարություն
26.09.2012թ.

№  01/11.2/4968-12 գրություն
	Նախագծի վերաբերյալ  դիտողություններ և առաջարկություններ չունենք:
	
	

	2.
	Հայաստանի Հանրապետության առողջապահության նախարարություն 
26.09.2012թ.

№ ԴԴ/04/9331-12 գրություն
	Նախագծի 4-րդ կետը լրացնել նոր նախա​դասությամբ հետևյալ բովանդակությամբ.

«Հատուկ թույլտվության փոխանցումը կատար​վում է սույն որոշմամբ սահմանված կար​գով:»:
	Ընդունվել է:
	    Նախագծի լրամշակված տարբերակի 4-րդ կետում կատարվել է լրացում այլ խմբագրությամբ:

	3.
	Հայաստանի Հանրապետության արտակարգ իրավիճակների նախարարություն
26.09.2012թ

№ 1/17.4/4073-12 գրություն
	Առաջարկվում է «Ռադիոակտիվ հումքի երկրաբանական ուսումնա​սի​րու​թյան իրավունքի ձեռքբերման համար հատուկ թույլտվության տրա​մադրման կարգը հաստատելու մասին» ՀՀ կառավարության որոշման նախագծի 2-րդ կետի 2-րդ ենթակետից հանել «անհատական» բառը:
	Ընդունվել է:
	Կատարվել է համապա​տաս​խան փոփոխություն:

	4.
	Հայաստանի Հանրապետության քաղաքաշինության նախարարություն
25.09.2012թ.

№ 01/12.1/4699-12 գրություն
	Նախագծի վերաբերյալ դիտողություններ ու առաջարկություններ չունենք:

Ռադիոակտիվ հումքի երկրաբանական ուսումնա​սի​րու​թյան նպատակով ընդերքօգտագործման իրավունքի ձեռքբերման համար հատուկ թույլտվության տրամադրման հարցերով միջգերատեսչական հանձնաժողովի անհատական կազմում ընդգրկելու համար առաջարկվում է ՀՀ քաղաքաշինության նախարարի տեղակալ Ա. Կարապետյանի թեկնածությունը:
	
	Հայաստանի Հանրապե​տութ​յան արտակարգ իրավի​ճակ​նե​րի նախարարության ա​ռա​ջար​կով որոշման նախագծի 2-րդ կետի 2-րդ ենթակետից հանվել է «անհատական» բա​ռը, հետևաբար որոշման նա​խագծով թեկնածու ներկայաց​նելու անհրաժեշտություն չկա:

	5.
	Հայաստանի Հանրապետության կառավարությանն առընթեր միջուկային անվտանգության կարգավորման պետական կոմիտե
26.09.2012թ.

№ 04-Մ-31 գրություն
	Նախագծի վերաբերյալ հայտնվում է հետևյալը.
1. Որոշման նախագծի 1-ին կետում  նշվում է, որ հաստատվում է ռադիոակտիվ հումքի երկրաբանական ուսումնասիրման իրավունքի ձեռքբերման կարգը, որից բխում է, որ ստեղծվող հանձնաժողովը պիտի զբաղվի վերոհիշյալ իրավունքի համար հատուկ թույլտվություն տրամադրելու կարգով, մինչդեռ որոշման 2-րդ կետում նշվում է, որ ստեղծվում է  ռադիոակտիվ հումքի երկրաբանական ուսումնասիրման նպատակով ընդերքօգ​տագործման իրավունքի ձեռքբերման համար հատուկ թույլտվության տրամադրման հանձնաժողով.

2. Նախագծի կարգի 2-րդ կետը պիտի հստակեցվի. պարզ չի իրավաբանական անձը դիմում է ուսումնասիրության իրավունքի ձեռքբերման, թե ընդերքօգտագործման իրավունքի ձեռքբերման համար.

Նախագծի կարգի 2-րդ և 8-րդ կետերում կան անհամապատասխանություններ. 2-րդ կետում նշվում է, որ <-     ընդերքօգտագործման իրավունքի ձեռքբերման համար կարող են դիմել հատուկ թույլտվություն ստացած – իրավաբանական անձիք>, թեև նախագծով կարգավորվում են ուսումնասիրության իրավունքի ձեռքբերման համար հատուկ թույլտվության տրամադրման հետ կապված իրավահարաբերությունները, իսկ 8-րդ կետում նշվում է, որ <-հումքի երկրաբանական ուսումնասիրության ձեռքբերման համար հատուկ թույլտվություն ստացած իրավաբանական անձը կարող է ընդերքօգտագործման իրավունք ձեռք բերել->:
3. 4-րդ կետի 4-րդ ենթակետում նշված տեղեկությունները չեն կարող լինել հայեցողական, դրանք պետք է սպառիչ թվարկվեն վերոհիշյալ նախագծում:
4. նախագծում թվարկված չեն հանձնաժողովի կողմից բացասական եզրակացություն տալու հիմքերը.

5. Սույն որոշման ընդունմամբ ուժը կորցրած պիտի ճանաչվի Հայաստանի Հանրապետության կառավարության 2007 թվականի փետրվարի 22-ի «Ռադիոակտիվ հումքի որոնման, հետախուզման, շահագործման և ռադիոակտիվ, վտանգավոր քիմիական նյութերի ու թափոնների թաղման նպատակով ընդերքօգտագործման հատուկ թույլտվության տրամադրման կարգերը հաստատելու մասին» № 228-Ն որոշումը:   
	1. Չի ընդունվում:

2.Չի ընդունվում:
3. Ընդունվել է:

4. Ընդունվել է:
5.Ընդունելի է:

	1.   Որոշման նախագծի 1-ին կետում  նշվում է ռադիոակտիվ հումքի երկրաբանական ուսումնա​սի​րու​թյան իրավունքի ձեռքբերման համար հատուկ թույլտվության տրա​մադրման կարգը, որը սահմանված է Ընդերքի մասին ՀՀ օրենսգրքի 38 և 40 հոդվածներով: Ինչ վերաբերում է հանձնաժողո​վին, ապա այն  ռադիոակտիվ հումքի երկրաբանական ուսում​նա​​սի​​րու​թ​յան նպատա​կով ընդերքօգտագործման իրա​վունքի ձեռքբերման համար հատուկ թույլտվության տրամադրման հարցերով միջգերատեսչական հանձ​նա​ժողով է, իսկ  հատուկ թույլտվությունը Ընդերքի մասին ՀՀ օրենսգրքի համաձայն տրամադրվում է ՀՀ կառավարության որոշ​մամբ:
2. Սույն որոշմամբ հաստատվող կարգով կար​գավորվում են ռադիոակտիվ հումքի երկրաբանական ուսումնա​սի​րու​թյան իրա​վունքի ձեռքբերման համար հատուկ թույլտվության տրա​մադրման գործ​ընթացի հետ կապված հարաբերություն​ները, այլ ոչ թե   ուսումնասիրության կամ ընդերքօգտագործման  իրա​վունքի ձեռքբերման  գործ​ընթացի հետ կապված հարաբերություն​ները, ինչ​պես նշվում է գրությունում:
3. Որոշման նախագծի լրամշակված տարբերակի Հավելված 1-ից հանվել է  4-րդ կետի 4-րդ ենթակետը:
4. Նախագծի լրամշակված տարբերակում ավելացվել է նոր` 7-րդ կետ, որում սահմանվում է  հանձնա​ժողովի բացասական եզրակացություն տալու հիմքը:
5. 2012թ. օգոստոսի 30-ի №01/24.1/3408-12 գրությամբ    Հայաստանի Հանրապե​տության կառավարության 2007 թվականի փետրվարի 22-ի №228-Ն որոշումն ուժը կորցրած ճանաչելու մասին Հայաս​տանի Հանրապետու​թյան կառավարության որոշման նախագիծը ներ​կայացվել է ՀՀ կառավա​րության քննարկմա​նը:

	6.
	Հայաստանի Հանրապետության բնապահպանության  նախարարություն
05.10.2012թ.

№ 1/04.3/11643-12 գրություն
	Նախագծի վերաբերյալ  առաջարկություններ ու առարկություններ չունի:

	
	

	7.
	Հայաստանի Հանրապետության կառավարությանն առընթեր ազգային անվտանգության ծառայություն
08.10.2012թ.

№ 11/631 գրություն
	Նախագծի վերաբերյալ  դիտողություններ և առաջարկություններ չունենք:
	
	


ՀՀ էներգետիկայի և բնական պաշարների նախարար Արմեն Մովսիսյան
